REZOLUTE

PER VLERESIMIN E VEPRIMTARISE SE ENTIT RREGULLATOR TE UJIT
PER VITIN 2019

Kuvendi i Shqipérisé:

Duke njohur Entin Rregullator t€ Ujit si njé institucion té pavarur publik, pérgjegjés pér
rregullimin dhe mbikéqyrjen e sektorit té furnizimit me ujé dhe largimit e pérpunimit té ujérave
té ndotura né nivel kombétar;

Duke theksuar se treguesit kryesoré té performancés pér vitin 2019 né sektorin e UK-sé
tregojné qé gjendja né sektor né krahasim me vitin 2018 paraget njé pérkeqésim né drejtim té
mbulimit té€ kostove direkte t¢ O&M, ndérkohé qé “Uji pa té ardhura” dhe “Norma e arkétimit”
nuk kané pérmirésim dhe mbeten né té njéjtat nivele;

Duke theksuar se ndryshimet ligjore té nevojshme, me gjithé periudhén disavjecare qé
diskutohen, ende nuk jané realizuar, si dhe duke nxitur qeveriné dhe té gjithé aktorét pér té
propozuar sa mé paré ndryshimet ligjore, té cilat pritet té kené njé impakt pozitiv si né sektorin e
UK-sé, ashtu edhe né lidhje me pavarésiné institucionale dhe operacionale t¢ ERRU-sé, rolit té
saj pér mbrojtjen e konsumatorit, pércaktimin e sakté té kompetencave dhe shmangien e
mbivendosjes s¢ kompetencave, rritjen e efektivitetit etj;

Duke vlerésuar faktin qé né kuadér té reformés né sektor geveria ka marré pérsipér financimin
dhe prokurimin e ujématésve té médhenj pér té gjithé shoqérité UK pér té béré t¢ mundur matje
t€ sakté t€ sasis€ s€ ujit té prodhuar;

Vleréson pér vitin 2019

Miratimin nga ERRU-ja, né kuadér t€ mbrojtjes sé interesave té konsumatoréve pér
garantimin ¢ njé zgjidhjeje sa mé té drejté dhe efikase té ankesave té tyre, t€ rregullores
"Procedura e ankimit né Komisionin Kombétar Rregullator té sektorit té furnizimit me ujé dhe
largimit e pérpunimit té ujérave t€ ndotura, pér njé té licencuar”, njé rekomandim i léné né
ményré té pérséritur né dy rezolutat e fundit té Kuvendit té€ Shqipérisé.

Faktin q¢ ERRU-ja, né kuadér té mbrojtjes sé konsumatorit, ka marré gjithmoné né
konsideraté faktorin e pérballueshmérisé né miratimin e tarifave dhe pér shoqérité té cilat ERRU
ka analizuar dhe aprovuar tarifat gjaté vitit 2019 kriteri 1 pérballueshmérisé éshté plotésuar né té
gjitha rastet.

Rritjen e numrit té ujématésve té instaluar me 50 000 matésa, pothuajse nga té gjitha shoqérité
UK. Kjo rritje sjell njé ndikim té drejtpérdrejté né pérmirésimin e treguesit “Niveli i Matjes”.

Vleréson investimet e béra gjaté vitit 2019 né sektorin Ujésjellés-Kanalizime, investime té cilat
arrijné né afro 70 milioné euro.

Hartimin e Modelit té Raportit té€ Bilancit té Ujit, si njé¢ model qé do té ndihmojé si ERRU-né
dhe shogérité UK pér té nxjerré konkluzione té réndésishme dhe rekomandime né drejtim té
hartimit t€ planeve té veprimit pér reduktimin e Ujit Pa té Ardhura.

Miratimin e draftit final (i cili do té jeté gati né momentin qé do té miratohet ligji) té rishikimit
té Metodologjisé sé¢ Vendosjes sé Tarifave, si njé rekomandim i [éné né ményré t€ pérséritur né
dy rezolutat e fundit t€¢ Kuvendit té¢ Shqipérisé.

Ngritjen nga ana e ERRU-sé sé njé platforme té saj té€ pavarur data bazé, e cila éshté lehtésisht
e pérdorshme nga shoqérité e UK-sé. Pérmes késaj platforme té re pritet té zgjidhet
pérfundimisht problemi i besueshmérisé dhe saktésisé sé té dhénave q¢ ERRU ka patur né vite
pér shkak té problematikave dhe varésisé sé té¢ dhénave té marra nga Drejtoria e Monitorimit té
Benchmark-ut prané AKUM.

Faktin q¢ ERRU ka patur njé bashképunim intensiv me Autoritetin e Konkurrencés dhe nxit
bashképunimin edhe me institucionet e tjera, qé kané lidhje me vendimmarrjen e ERRU-sé ose
me sektorin e UK-sé.



Bashképunimin me t€ gjithé aktorét né sektor sa u takon ndryshimeve ligjore, vecanérisht me
Ministriné e Infrastrukturés dhe Energjisé.

Rekomandon pér vitin 2020

ERRU duhet té béjé mé shumé pér realizimin e shembujve pilot té agregimit (bashkimit) té
disa shogérive UK né sektor dhe té shfrytézojé “Platformén Ndérinstitucionale Online”, té
ngritur nga Kuvendi i Shqipérisé, e cila éshté né dispozicion t€ institucioneve té pavarura si njé
mjet 1 11, g€ synon rritjen e autoritetit t€ institucioneve té pavarura, si dhe pérfshirjen e Kuvendit
té Shqipérisé si katalizator ndérmjet institucioneve té pavarura dhe atyre qeveritare pér té€ béré té
mundur realizimin e rekomandimeve té institucioneve té pavarura pér gevering.

Duke patur parasysh qé “Uji pa t€ ardhura” vijon té mbetet né nivele tepér té larta dhe
problem serioz pér qéndrueshmériné e shumé shogérive UK, ERRU duhet té intensifikojé punén
pér gjetjen e rrugéve té reja efektive dhe konkrete lidhur me kété problem. Akoma mé shumé
shqetésuese béhet kjo situaté kur vérejmé qé nuk ka pérmirésim nga viti né vit, me gjithé
miratimin e tarifave té reja nga ERRU-ja.

Né kushtet kur vihet re qé shogérité UK jané té mbingarkuara me staf té punésuar jashté
nevojave reale dhe profesionalizmit, ERRU gjaté miratimit té tarifave té€ kérkojé me rigorozitet
nga shoqérit¢ UK argumentim té ploté e té sakté pér numrin e punonjésve, pérshkrimin e
detajuar t€ punés pér secilin pozicion t€ stafit t€ saj dhe té refuzojé kostot shtesé té pajustifikuara
pér stafin e shoqérive UK. Rasti i UK Lushnjé duhet té aplikohet pér té gjitha shoqérité UK qé
kérkojné shtesé stafi té pajustifikuar. Ndérkohé, lidhur me rekomandimin pér alokimin e fondeve
nén pérgjegjésiné e Agjencisé Kombétare té Ujit dhe Infrastrukturés sé Mbetjeve (AKUM) pér
garantimin e sigurisé sé objekteve me kamera sigurie, gjé e cila do té sillte njé lehtésim t€ stafit té
shogérive UK, té shfrytézojé “Platformén Ndérinstitucionale Online”.

ERRU té jeté aktive né pérditésimin dhe ndjekjen e rekomandimeve t€ saj pérmes
“Platformés Ndérinstitucionale Online”, té ngritur nga Kuvendi i Shqipérisé, platformé e cila
éshté né dispozicion té institucioneve t€ pavarura si njé mjet i ri g€ synon rritjen e autoritetit té
institucioneve té pavarura, si dhe pérfshirjen e Kuvendit té Shqipérisé si katalizator ndérmjet
institucioneve té pavarura dhe atyre qeveritare pér t€ béré t€ mundur realizimin e
rekomandimeve t€ institucioneve té€ pavarura pér gevering.

Pér eliminimin e problemeve t€ licencimit té shogérive UK pér plotésimin e kushteve té
aktmiratimit t€ lejes higjieno-sanitare dhe té inspektimeve qé lidhen me to, né bashképunim me
Inspektoratin Sanitar Shtetéror, t€ merren masa pér propozimin e ndryshimeve pérkatése ligjore.
Theksojmé se ky shqetésim éshté kérkuar té adresohet né ményré té pérséritur né rezolutat e
miratuara dhe ende nuk ka gjetur zgjidhje.

Duke gené se treguesi “Norma e arkétimit” vijon té mbetet 1 papérmirésuar né tre vjetét e
fundit, ERRU dubhet t€ intensifikojé punén pér gjetjen e rrugéve té reja efektive dhe konkrete pér
rritjen e normés sé€ arkétimit nga shoqérité UK, si njé tregues i cili ka lidhje té drejtpérdrejté me
pérmirésimin e gjendjes financiare té shogérive UK.

T¢€ vijojé bashképunimin me té gjithé aktorét né sektor sa u takon ndryshimeve ligjore. Kéto
ndryshime ligjore jané té domosdoshme, pasi, ndér té tjera, pritet té sjellin njé pércaktim mé té
qarté t€ statusit ligjor t&¢ ERRU-sé, si dhe njé dimension té ri lidhur me rolin e tij si institucion i
pavarur né sektorin UK, por kéto vijojné té vonohen pér té disatin vit radhazi.

ERRU duhet té intensifikojé punén e saj pér t€ béré té mundur promovimin e institucionit
pérmes mijeteve té informimit publik, si dhe mediave sociale, ndérgjegjésimin e konsumatoréve
pér té drejtat e tyre, si dhe pér rritur besimin e konsumatoréve tek ERRU-ja pér mbrojtjen e
interesave té tyre. Fakti q¢ kemi vetém 18 ankesa né vit nga konsumatorét (krahasuar me 39
ankesa njé vit mé par€), ndérkohé qé dihen problematikat me té cilat pérballen konsumatorét né
kété sektor, tregon qé mbetet akoma shumé pér té béré.

Né vazhdimési té marrédhénieve ndérmjet institucioneve, té forcojé bashképunimin me
Ministriné e Infrastrukturés dhe Energjisé dhe me aktorét e tjeré kryesoré té sektorit té ujit né



mbéshtetje té strategjisé sé reformés pér pérmirésimin e performancés sé sektorit té ujésjellés-
kanalizimeve.

Té punojé pér hartimin e njé udhézuesi dhe modeli t€ unifikuar té Planit 5-vjecar té Biznesit
pér Shogérité UK, duke marré pér bazé praktikat mé té€ mira té vendeve Europiane.

Miratuar né datén 21.5.2020

KRYETAR
Gramoz Rugi



